
„I ja, ba Koei-tjoan, kasian dia orang soeda toewa engga bisa mentjari.“

Anak moeda itoe mengelah napas kombali, tapi boekan lantaran menjesal jang ia soeda bikin sampe Bok-hiang djadi mati, kaloe ia sekarang berdoekah, boekan, pengrasahan menjesal dan berkasian bagi Koei-tjoan ada djaoe sekali. Djika ia soeda menarik napas, adalah oleh kerna ia merasa ada sarebah salah: ia merasa amat kaberatan kaloe misti saban boelan menoendjang njonja Boen-hoei dengen oewang berlandja, tapi sabaliknja bilah ia tida maoe berboeat begitoe, adalah satoe perkara laen jang membikin kwatir ia poenja hati, jaitoe Boen-san, jang berhadepan padanja seperti pembelah dari Bok-hiang, bebrapa kali soeda kaloearken perkatahan mengantjem, dan antjeman itoe bagi Koei-tjoan, jang masi ada amat tjoepat dalem pergaoelan, adalah berarti satoe pengaroe jang besar sekali.

Begitoelah anak moeda itoe soeda tinggal berdiam sampe sakean lama tatkala mendenger bitjara ia poenja bekas kontjo. Meliat begitoe Boen-san laloe berkata lagi:

„Habis bagimana loe poenja pikiran, Koei-tjoan?“

„Nah ja soedalah goea nanti kasi doewa poeloe saban boelan,“ djawab djedjaka itoe dengen soera tida kadengeran njata.

„Doewa poeloe mana sampe boeat dia pakeh onkost! Loe si betoel-betoel sadja. Anak orang

